
ТАҚРИЗ
ба автореферати диссертатсияи Рустамзода Завқиддин Рустам дар мавзуи 
“Самтҳои асосии ҳамкориҳои Ҷумҳурии Тоҷикистон бо созмонҳои сиёсии 
байналхалқӣ” барои дарёфти дараҷаи илмии номзади илмҳои сиёсӣ аз рӯйи 
ихтисоси 23.00.04 -  Проблемаҳои сиёсии муносибатҳои байналмилалй, 
инкишофи глобалӣ ва минтақавӣ

Омӯзиш, таҳлил, баррасӣ ва натиҷагирии масъалаи ҳамкории 
Ҷумҳурии Тоҷикистон бо созмонҳои сиёсии байналхалқӣ дар шароити 

имрӯза рӯзмарра маҳсуб меёбад. Якум аз он лиҳоз, ки дар шароити имрӯза 
муайян намудани хусусиятҳои ҳамкории Тоҷикистон бо созмонҳои 
байналхалқӣ, хусусан ошкор намудани нақши созмонҳои байналхалқӣ дар 
рушди сиёсиву иҷтимоии кишвари мо яке аз мавзуъҳои муҳими соҳаи 

сиёсати хориҷӣ ва муносибатҳои байналхалқй гардидааст. Дуюм аз он 
нуқтаи назар, ки бо баҳогузории ҳамкориҳои Тоҷикистон бо созмонҳои 
байналхалқӣ дар самти рушди сиёсиву иҷтимоӣ мо метавонем ҷиҳатҳои 
мухталифи рушди сиёсати дохилӣ ва хориҷии кишварамонро дарк намоем 
ва дар навбати худ нақши созмонҳои байналхалқиро дар рушди давлатҳои 

алоҳида муайян кунем. Аз автореферати муҳаққиқ З.Р. Рустамзода 
бармеояд, ки масъалаи самтҳои асосии ҳамкории Ҷумҳурии Тоҷикистон бо 
созмонҳои сиёсии байналхалқӣ мавриди пажӯҳиш қарор гирифтааст ва 
муаллиф бо такя ба тадқиқотҳои олимони ватаниву хориҷӣ нақши назаррас 
доштани созмонҳои байналхалқиро дар сиёсати ҷаҳонии муосир исбот 
намудааст.

Муаллиф муҳимияти омӯзиши масъаларо асоснок намуда, ба хулосаи 
амиқи илмӣ омадааст, ки то имрӯз перомуни ҳамкориҳои сиёсиву иҷтимоии 
кишвари мо бо созмонҳои байналхалқӣ таҳқиқоти алоҳидае бахшида



нашудааст, ки ҷиҳатҳои мухталифи ин масъаларо ҳамаҷониба мавриди 
таҳлил ва баҳогузорӣ қарор дода бошад.

Кори диссертатсионии З.Р. Рустамзода дар мавзуи «Самтҳои асосии 
ҳамкориҳои Ҷумҳурии Тоҷикистон бо созмонҳои сиёсии байналхалқӣ» аз 

феҳристи ихтисораҳо, муқаддима, тавсифи умумии таҳқиқот, ду боб, шаш 
зербоб, баррасии натиҷаҳо, хулоса ва рӯйхати адабиёти истифодашуда 

иборат аст.
Бояд зикр кард, ки дар асосҳои методологии таҳқиқот муаллиф бо 

истифода аз таҳлили сиёсй фаъолияти созмонҳои байналхалқй ва 

минтақавй, масъалаи мутобиқгардии онҳо ба шароити нави ҷаҳонй, 

самтҳои асосии сиёсати хориҷии Ҷумҳурии Тоҷикистон, доираи 

ҳамкориҳои сиёсии Ҷумҳурии Тоҷикистон бо созмонҳои байналхалқй ва 

минтақавиро мавриди омӯзиш ва баррасӣ қарор додааст.

Муаллиф кӯшиш ба харҷ додааст, ки дар заминаи таҳқиқоти мазкур 

масъалаҳои назариявй-методологии таҳқиқи ҳамкориҳои акторҳои низоми 

сиёсии ҷаҳонӣ, масъалаҳои мақом ва нақши Ҷумҳурии Тоҷикистон дар 

низоми сиёсии олам, ташаккули низоми ҳамкориҳо бо созмонҳои сиёсии 

байналхалқӣ, фаъолияти созмонҳои сиёсии байналхалқй ва таҳкими 

истиқлолияти давлатӣ аз нигоҳи назариявиро дар боби якум мавриди 

омӯзиши илмӣ қарор дода, хусусусиятҳои ташаккул, инкишоф ва таҳкими 

ҳамкориҳои Тоҷикистон бо созмонҳои сиёсии байналхалқиро дар боби 

дуюми рисола ошкор намояд.
Аз мазмуни автореферат бармеояд, ки муаллиф дар омӯзиши ин 

масъала саҳм гузоштааст ва натиҷаҳои таҳқиқоти ӯ барои илмҳои сиёсӣ 

аҳамияти илмии назариявию амалиро доранд.
Дар охир муаллиф раванди таҳқиқро хулосагирӣ намуда, натиҷаҳои 

асосиро, ки аз мазмуни рисола бармеоянд, ба таври хоса пешниҳод 

намудааст.

Дар баробари муваффақиятҳо кори диссертатсиони аз баъзе
камбудиҳо холӣ нест. Аз мазмун ва мундариҷаи автореферата 
диссертатсияи тақризшаванда ба хулоса омадан мумкин аст, ки ҷойгоҳи 
созмонҳои байналхалқӣ дар назарияҳои муносибатҳои байналхалқии 
классики ва муосир мавриди пажуҳиш қарор нагирифтааст. Хуб мешуд агар 
муаллиф дар боби аввали диссертатсия ба ҳамин масъала этибор медод. 
Илова бар ин, дар автореферата мазкур баъзе хатогиҳои имлой ва техники 

ба назар мерасанд.
Аммо камбудиҳои дар боло зикршуда арзиши илмии рисолаи 

номзадии З.Р. Рустамзода -ро паст намесозанд ва онҳо ислоҳпазиранд.
Дар умум, автореферата рисолаи З.Р. Рустамзода дар мавзуи 

«Самтҳои асосии ҳамкориҳои Ҷумҳурии Тоҷикистон бо созмонҳои сиёсии 
байналхалқӣ» бо рӯзмаррагӣ ва навгониҳои худ фарқ намуда, ба талаботҳо 
оид ба диссертатсияҳо барои дарёфти дараҷаи илмии номзади илм мувофиқ 
буда, муаллифи он сазовори дараҷаи илмии номзади илмҳои сиёсӣ аз рӯйи 
ихтисоси 23.00.04 -  Проблемаҳои сиёсии муносибатҳои байналмилалй, 
инкишофи глобалӣ ва минтақавӣ мебошад.

Номзади илмҳои сиёсй, мудири 
кафедраи умумидонишгоҳии сиёсатшиносии 
МДТ «Донишгоҳи давлатии Хуҷанд ба номи

